
Khutba Jummah 
 

Hazrat Khalifatullah Munir. A. Azim (atba) 
 

02 Octobre 2020 
14 Safar 1442 AH 

 

Après ki li fine salué tous so bane disciples (et tous bane Musulmans) entier le 
monde avec le Salaam - la Salutation de paix dans l’Islam - Hazrat Khalifatullah 
(atba) fine lire Tashahhud, Ta’uz, Surah Al Fatiha, et ensuite li fine axé so Khutba 
lors : 

Duahs (Invocations) (Pt. 13)
 

 
 Alhamdulillah, Summa Alhamdulillah, Allah de 
par So grâce, miséricorde et So bonté fine donne 
moi ene fois de plus l’occasion pour contigner 
lors le sujet de mo Khutba lors duahs, plus 
particulièrement bane duahs ki trouve dans 
Quran Shareef. 
 
Par la grâce d’Allah – mo pas conner couma mo 
pou remercier Allah pour bane opportunités 
bénies ki Li fine accorde moi pour mo cause lors 
sa sujet important là et en même temps pour 
profiter pour récite sa bane duahs là avec zot, 
que ce sois pour zot propre dibien et pour mo 
propre bienfait aussi. 

En vérité, tout sa c’est le résultat provoqué par l’Esprit [le Saint Esprit], ki fine 
gagne l’ordre pou dessane ene telle la flamme lors moi et ki pou enivrer zot de 
l’amour d’Allah ki ena au plus profond de moi et qui coule dans mo la veines. De 
ce fait, kan mo dans sa l’état là, mo passe mo lé temps dans mazine Allah, non pas 
pour remplir kit formalités, comme ene routine ou pour montrer liziés dimounes, 
mais parski Allah pou rendre mo vie spirituelle, ki mo content beaucoup, 
dépendant de sa nourriture ki appelle le Zikrullah – le Rappel d’Allah, dans même 
façon ki Li fine rende la vie corporelle de l’homme dépendant de bane aliments 
physiques. [Donc, pareil couma l’homme pas capave sans passe nourriture 
physiques, de même mo l’âme pas capave sans passe mazine Allah]. Pareille 
couma li pou avale ene médicament ki ena mauvais goût seulement pou ki li 
gagne guérison, de la même façon, li important ki l’homme persévère dans so 
pratique de la Salaat [prières], et ki li contigner supplier Allah même si li pas pé 
gagne aucaine plaisir dans so Salaat.  
 
Face à ene telle situation, nous, la race humaine, bane croyants en Dieu l’Unique, 
nous bizin, par le moyen de la supplication ki mo pou mette devant zot, nous bizin 
recherche le plaisir et la joie dans nous bane Salaat, dans nous bane supplications 
à Allah. Sa plaisir là pou vini petit à petit et d’ene façon illuminant. Nous bizin 
prier pour gagne la miséricorde d’Allah : 
 
Rabbana zalamna anfusana wa il-lam taghfir lana wa tarhamna la-na-kunanna 
minal-khaasirin. 
Ô nous Maître, nous fine fer du tort à nous-mêmes ! Si To pas pardonnes nous et 
faire nous miséricorde, nous pou assurément vine au nombre de bane perdants ! 
 
Kan zot désire la victoire, la réussite et le jugement divine dans bane situations 
difficiles, invoque Allah comme suite : 
 
Rabbanaftah baynana wa bayna qawmina bil-haqqi wa anta khayrul-faatihin. 
Ô nous Maître, juge entre nous et nous peuple. To le meilleur de bane juges ! 
 
Rabbana afrigh ‘alayna sabran wa tawaffana muslimin. 
Ô nous Maître, déverse lors nous l’endurance [la patience] et faire nous mort en 
étant complètement soumis à Toi! 

Invoque aussi Allah dans la prière pour évite bane injustes, bane dimounes ki 
content disputer pour ene nannié ditout, pour bane zaffaires banales – bane 
dimounes ki fiers, arrogants, jaloux et ki ena la haine contre ou, couma bane 
hypocrites. Sa bane là cherche à sak fois pou créer désordre pour ou. Zot pas 
hésiter pou rode bane kitchoses non-fondé [comme par exemple, bane palabres, 
bane rumeurs, bane mauvais causés etc.] et zot servi sa pour créer bane grands 
bagarres. C’est bane dimounes ki ena ene maladie dans zot le cœur. La jalousie 
enflamme zot les cœurs. Alors, malgré ki ou, bane croyants cherche établir la paix 
avec zot, mais sa bane dimounes là pas comprend et zot pas coopérer dans 
l’établissement de sa la paix là. Au contraire, zot essaye créer désordre afin ki la 
vérité ki vine d’Allah sorti de les cœurs et de la conscience de bane dimounes. 
Alors, pour sappe ou de zot bane mauvais plans, faire sa duah ki Allah fine 
enseigne nous dans Quran Shareef : 
 
Rabbana la taj’alna ma’-al-qawmiz-zaalimin. 
Ô nous Maître, pas place nous avec bane injustes ! 
 
Et demande Allah pour protège ou de sa bane dimounes injustes là couma mo 
fine fek décrire avec zot, et aussi pou protège ou de bane peuples incroyants : 
 
Rabbana la taj’alna fitnatal-lil-qawmiz-zaalimina wa najjina bi-rahmatika minal-
qawmil-kaafirin. 
Ô nous Maître, pas faire nous vine ene cible pour bane ki faire ditort ! Par To 
miséricorde, protège-nous de bane non-croyants! 
 
Kan ou dans ene voyage, que ce soit dans l’auto, avion, lors ene navire ou 
n’importe ki les autre véhicule (moyen de transport), faire sa supplication là : 
 
Bismillahi madj-riha wa moursaha, inna Rabbi la Ghafourour-Rahim. 
C’est au nom d’Allah ki so la route et so arrivage pou faire. Assurément mo Maître 
pardonne beaucoup, Li Miséricordieux. 
 
Prier Allah Le Tout-Puissant pour ki ou reste soumis à Allah jusqu’à ou dernier 
souffle (la mort) : 
 
Fatiras samawaati wal ardh, anta waliyi fid-dounya wal aakhirah, tawaffani 
mouslimaww, wa alhiqni bis-saalihiin. 



Page | 4 
 

Ô Créateur de bane les ciels et la terre, To mo Protecteur ici-bas et dans la vie 
future. Ki mo la mort vine lors moi alors ki mo soumis à To volonté, et mette moi 
ensam avec bane justes. 
 
Avant commence ene travail, faire sa duah là: 
 
Rabbana atina milladunka rahmataww-wa hayyi’ lana min amrina rashada. 
Ô nous Maître, accorde-nous To miséricorde et fournis-nous bane indications 
appropriés dans nous bane zaffaires. 
 
Prier aussi pour ki ou travail vine facile et aussi pour ki ou gagne « le pouvoir de la 
langue » [the power of tongue], c’est-à-dire, le pouvoir de bane mots et de bane 
arguments pour la cause de la vérité. 
 
Rabbish rahli swadri, wa yassirli amri wahloul ouqdatam milli-saani, yafqahou 
qawli. 
Ô mo Maître, ouvert mo lé cœur et facilite pour moi mo tâche [travail] et faire ki 
mo capave exprime moi facilement, afin ki zot comprend [mo bane paroles]. 
 
Bane étudiants et tout bane ki ouler gagne connaissances, religieuses et 
académiques capave faire sa duah là: 
 
Rabbi zidni ilma. 
Ô mo Maître, augmente mo connaissance. 
 
Kan ou souffert d’ene mal quelconque, pas gagne tracas mais tourne vers Allah 
(swt) et faire sa duah là plusieurs fois : 
 
Massaniyaz zurru wa anta Arhamur Raahimiin.  
Le mal fine touche moi. Mais Toi [Ô Allah], To le plus miséricordieux de bane ki 
faire miséricorde! 
 
Si ou fine blesse le cœur de quelqu’un ou kan ou penser ki ou fine mal agi [ou fine 
agir injustement], lire beaucoup sa duah là:  
 
Laa Ilaaha Illaa anta subhaanaka innii kuntu minaz zaalimiin.  

Pas ena aucaine divinité à part Toi ! Tout Pureté pou Toi ! Mo ti vraiment du 
nombre de bane injustes. 
 
Kan zot pé donne le message de Al-Haqq (car Allah Li La Vérité), et ki bane 
dimounes pé doute de zot bane paroles et pé traite zot de menteur, cherche 
l’aide avec zot Créateur kot zot lire sa duah là: 
 
Rabbinsurnii bimaa kazzabuun!  
Ô mo Maître! Vine à mo secours parski zot pé traite moi de menteur. 
 
Faire sa duah là en demandant la grâce d’Allah : 
 
Rabbigfir warham wa anta Khayrul Raahimiin!  
Ô nous Maître, pardonne et faire miséricorde. C’est Toi le Meilleur de bane 
miséricordieux. 
 
Et aussi cherche le pardon et la miséricorde d’Allah : 
 
Rabbana amanna faghfir lana warhamna wa anta khayrur Rahimiin. 
Ô nous Maître, nous croire en Toi, pardonne nous, gagne pitié de nous, To le plus 
miséricordieux ! 
 
Nous, la race humaine, nous faibles dans la foi envers Allah parski ena beaucoup 
bane attractions mondaines ki faire nous oublier Allah et tombe dans bane 
péchés. Nous tous ensemble, nous bizin faire bane zefforts pour vine pieux, et de 
ce fait nous bizin prier Allah beaucoup pour vine pieux. Mo cite zot ene duah pour 
sa : 
 
Rabbi hablii hukmaw wa alhiqnii bis Saalihiin; Waj’al lii lisaana sidqin fil 
Aakhiriin, Waj’alnii miw warasati Jannatin Na’iim.  
Ô mo Maître, accorde-moi la sagesse (et la connaissance) et faire-moi rejoindre 
bane bons dimounes; Faire ki la postérité pense moi en bien ; Et faire de moi ene 
de bane héritiers du Jardin de délices [Paradis]. 
 
En prenant nous monture [nous moyen de transport, surtout kan monte cheval 
ou chameau], nous bizin récite : 

Soubhanallazi sakh-khara lana haaza, wa maa k ounna lahou mouq-renin, wa 
anna ilaa rabbina laa mounqaliboun. 
Saint est Celui Qui fine soumette sa à nous, et par nous-mêmes nous pas ti pou 
gagne la force pou harnache li [pou prépare li pou monte lors li]. Et c’est auprès de 
nous Seigneur ki nous pou en vérité bizin retourner.  
 
Kan zot dans bane difficultés, tourne vers Allah et lire : 
 
Innii magluubun fantaswir !  
Mo dans grand problème (Ô mo Maître). Vine donc à mo l’aide. 
 
Demande Allah pou accepter zot bane supplications et la prières : 
 
Rabbana taqabbal minna innaka antas Sami’ul Aleem.  
Ô nous Maître, accepter sa [action là] de nous. C’est Toi Qui tende et conne tout ! 
 
Faire sa supplication là; demande Allah pour faire zot accepter [soumette à] So 
volonté et pou enseigne zot bane rites sacrés comme musulmans et pou accepter 
zot repentir : 
 
Rabbana waj’alna Muslimayni laka wa min zurriyatina ‘Ummatan 
Muslimatalak ; wa ‘arina Manasikana wa tub ‘alayna ‘innaka ‘antat-Tawwabur-
Rahim. 
Ô nous Maître, faire ki nous vine soumis à To volonté, faire ki nous descendance 
vine ene peuple ki résigné à To volonté, enseigne-nous bane rites sacrés, et 
accepter nous repentir, car To content accepter repentir et To Miséricordieux ! 
 
Prier Allah pour gagne la patience et la victoire lors bane non-croyants : 
 
Rabbana afrigh ‘alayna sabran wa sabbit aqdaamana wansurna ‘alal-qawmil-
kafireen.  
Ô nous Maître, arme-nous de patience, affermis nous pas et donne-nous la victoire 
lors sa peuple infidèle là ! 
 
Nous bien faibles. Souvent par oubli nous commette bane fautes. Nous tellement 
faibles ki nous pas capave tenir le lourd fardeau de nous bane péchés et alors 

nous bizin tourne vers Allah pour recevoir So pitié et So pardon, ainsi ki la victoire 
lors nous propre passion et ainsi ki lors bane infidèles. 
 
Rabbana la tu’akhizna in-nasina aw akhtaa’na. Rabbana wala tahmil alayna 
isran kamaa hamaltahu ‘alal-lazeena min qablina. Rabbana wala tuhammilna 
maa laa taqata lana bihi wa fu’-anna waghfir lana warhamna anta mawlana 
fansurna ‘alal-qawmil kafireen. 
Ô nous Maître, pas puni nous pour bane fautes commis par oubli ou par erreur ! Ô 
nous Maître, pas impose lors nous le fardeau ki To fine impose à bane ki ti vive 
avant nous ! Ô nous Maître, pas charge nous de saki nous pas capave supporter. 
Efface nous bane péchés, pardonne nous, gagne pitié de nous ! To-même nous 
Maître ! Donne-nous la victoire lors bane infidèles ! 
 
Rabbana innaka jami’unnaasi li-Yawmil la rayba fi innal’laaha laa yukhliful 
mi’aad. 
Ô nous Maître! To pou rassembler tous dimounes ene jour kot pas ena aucaine 
doute lors là! En vérité, Allah zamais manque à So bane promesses ! 
 
Rabbana maa khalaqta haaza baatila Subhanaka faqina ‘azaaban-Naar. 
Ô nous Maître, To pas fine créé tout sa (l’univers) pou nannié! Gloire à Toi ! 
Préserve-nous de punition difé [l’enfer]! 
 
Rabbana innaka man tudkhilin naara faqad akhzaytah wa ma liz-zwalimeena 
min answaar. 
Ô nous Maître, celui ki To précipite dans l’enfer tombe dans la honte ; bane 
pervers pas pou capave compte lors aucaine secours ! 
 
Rabbana innana sami’na munaadiy’ ayy-yunaadi lil-imaani an aaminu bi 
Rabbikum fa’aamanna. Rabbana faghfir lana zunoobana wa kaffir ‘anna 
sayyi’aatina wa tawaffana ma’al Abraar. 
Ô nous Maître, nous fine tende sa dimoune ki pé faire appel, kot li pé appel vers la 
Foi, kot li pé crier : « Croire dans Bondié », et nous fine croire ! Ô nous Maître, 
pardonne-nous nous bane fautes, efface nous bane péchés, et faire ki nous trouve 
la mort parmi bane bons dimounes. 
 
Rabbana wa ‘aatina ma wa’adtana ‘ala rusulika wa laa tukhzina yawmal-
Qiyamah innaka la tukhliful mi’aad. 

Ô nous Maître, donne-nous saki To fine promette nous par l’intermédiaire de To 
bane Messagers ! Faire ki nous pas gagne humiliation le jour de la résurrection, 
Toi To pas manque zamais à To bane promesses ! 
 
Rabbana aamana faktubna ma’ ash-shahideen. 
Ô nous Maître, nous fine gagne la foi ! Inscrire-nous au nombre de bane témoins ! 
 
Rabbana anzil ‘alayna maa’idatam minas-Samaai takunuu lana ‘idal li-awwa-lina 
wa aakhirna wa ayatam-minka war-zuqna wa anta Khayrul-Raziqeen. 
Ô nous Maître, faire dessane ene la table du ciel pour nous; ki li vine ene festin 
pour le premier et le dernier d’entre nous, et ene signe de To puissance ! Nourris-
nous, car To le meilleur Nourrisseur ! 
 
Rabbana innaka ta’lamu ma nukhfi wa maa nuh’lin wa ma yakhfa ‘alal-laahi min 
shay’in fil-ardwi wa la fis-Sama’. 
Ô nous Maître, To conné saki nous cachiette et saki nous laisse voir ! Pour Allah, 
pas ena nannié de caché dans bane les Ciels et lors la Terre ! 
 
Rabbana innana nakhaafu ayy-yafruta ‘alayna aw ayy-yatgha. 
Ô nous Maître, nous gagne peur ki li servi violence contre nous, ou ki li commette 
bane actes ki contre la piété ! 
 
Rabbana la Ghafurun Shakur. 
Nous Maître Li indulgent et reconnaissant ! 
 
Rabbana wasi’ta kulla sha’ir Rahmataww wa ‘ilman faghfir lillazina tabu 
wattaba’u sabilaka waqihim ‘azaabal-Jahiim. 
Ô nous Maître, To embrasse tout de To miséricorde et de To connaissance, 
pardonne à bane ki repentir et suive To chemin! Préserve-zot de punitions 
[supplices, tortures] de l’enfer ! 
 
Rabbana wa adhkhilhum Jannati ‘adninil-lati wa’attahum wa man salaha min 
aba’ihim wa azwaajihim wa zuriyyatihim innaka antal ‘Azizul-Hakim, waqihimus 
sayyi’at wa man taqis-sayyi’ati yawma’izin faqad rahimatahu wa zaalika huwal 
fawzul-’Azim. 
Ô nous Maître, admette zot dans bane jardins de délices ki To fine promette zot, 
ainsi ki zot bane parents, zot bane madames et zot zenfants vertueux ! To le 

Puissant, le Sage ! Préserve-zot du mal ! To pou gagne assurément pitié de celui ki 
pou reste loin de bane mauvais actions, et sa c’est ene bonheur immense ! 

 
Prier toujours pour vine [et reste] lors le droit chemin et pour être éclairé : 
 
Rabbana atmim lana nuranaa waghfir lana innaka ‘ala kulli shay-in qadir. 
Ô nous Maître, parfaire nous lumière pour nous, et pardonne-nous ! To ena 
pouvoir lors tous kitchoses ! 
 
Zis après le duah ki mo ti récité et ki trouve dans verset 129 de Surah Al-Baqara, 
c’est-à-dire : 
 
Rabbana waj’alna Muslimayni laka wa min zurriyatina ‘Ummatan Muslimatalak, 
wa ‘Arina Manasikana wa tub ‘alayna ‘innaka ‘antat-Tawwabur-Rahim. 
Ô nous Maître, faire ki nous soumette à To volonté, faire ki nous descendance vine 
ene peuple ki soumette à To volonté, enseigne-nous bane rites sacrés, et accepter 
notre repentir, parski To content accepter repentir [dimounes] et To 
Miséricordieux ! 
 
Ena dans le verset suivant (Al-Baqara 2: 130), sa duah bien important ki Hazrat 
Ibrahim (as) et Hazrat Ismaël (as) fine faire. Papa et garçon fine prié concernant la 
venue d’ene prophète dans la descendance de Ismaël (as) et pour gagne bane 
peuples ki pou soumette zot à la volonté d’Allah. En d’autres mots, pour recevoir 
ene telle faveur divine, ene telle bénédiction divine ki pou continuer jusqu’au Jour 
du Jugement Dernier. Sa duah là li comme suite : 
 
Rabbana wab’as fiihim Rasuulam minhum yatluu ‘alayhim ‘aayaatika wa 
yu’allimuhumul Kitaaba wal Hikmata wa yuzakkiihim. Innaka Antal Aziizul 
Hakim. 
Ô nous Maître, élève ene Messager parmi zot, ki pou récite zot To bane signes et 
enseigne zot le Livre et la Sagesse et ki capave purifier zot ; en vérité, To le 
Puissant, le Sage ! 
 
Sa duah là ena ene profond connexion avec le Darood Ibrahim : 
 
Allahumma Salli ‘ala Mohammadin wa’ala ali Mohammadin kama, sallaita’ala 
Ibrahima wala ali Ibrahima, innaka Hameedum Majeed. Allahumma barik ‘ala 

Mohammadin wa’ala ali Mohammadin kama barakta’ala Ibrahima wa’ala ali 
Ibrahima, innaka Hameedum Majeed. 
Ô Allah, répanne To Grâce lors Muhammad et so famille, pareil couma To fine 
répanne To Grâce lors Ibrahim et so famille. To vraiment digne de louanges et 
Glorieux. Ô Allah, accorde To bane bénédictions à Muhammad et à so famille 
pareil couma To fine accorde To bane bénédictions à Ibrahim et à so famille. To 
vraiment digne de louanges et Glorieux. 
 
Ena ene l’autre duah dans Quran (Taha 20 : 135) kot Allah (swt) dire : Et si Nous ti 
anéanti zot par ene punition avant li [sa Messager là], zot ti pou certainement 
dire:  
 
Rabbana law laa arsalta ‘ilaynaa rasuulan fanattabi’a aayaatika wa nakkuuna 
minal mu’miniin.  
Ô nous Maître, kifaire eski To pas fine envoye nous ene Messager ? Nous ti pou 
alors suivre To bane commandements [versets, révélations, messages ou signes] 
et nous ti pou vine croyants. 
 
Zot faire sa duah là afin pou suivre bane commandements d’Allah et pour reste 
lors le droit chemin, et aussi afin pou reste à l’écart de l’humiliation et de la 
honte, mais kan Allah (swt) envoye zot ene Messager, zot tourne le dos et 
ridiculise bane signes d’Allah et So Messager. Alors Allah ordonne à So Envoyé 
pou dire : 
 
« Sakaine pé atanne. Attane zot aussi ! Zot pou conner bientôt ki sanlà bane 
dimounes du droit chemin et ki bane ki bien-guidés ». 
 
Mo fer duah pour ki Allah faire zot comprend l’importance de bane duahs, et la 
connaissance de So volonté et la clé de la réussite ki trouve là-dans. En vérité, 
tous sa c’est bane duahs du Quran ki fine révélé à bane prophètes d’Allah et à 
bane dimounes pieux à travers bane l’époques. Li nous devoir pou récite sa bane 
duahs là souvent afin ki l’aide d’Allah et le succès vine lors nous en toute quiétude 
et confiance. Insha-Allah, Ameen. 
 
Insha-Allah, mo pou contigner quatorzième partie de mo Khutba lors bane duahs 
vendredi prochain. 


